
	1.
	Անհրաժեշտությունը

	
	Որոշման նախագծի ընդունումը պայմանավորված է Երևան քաղաքում ջերմատների կառուցման և զարգացման ներդրումային ծրագրի նախապատրաստական աշխատանքների կազմակերպման անհրաժեշտությամբ։

	2.
	Ընթացիկ իրավիճակը և խնդիրները

	
	Երևան քաղաքում առկա ջերմատները հիմնականում կառուցվել են տասնամյակներ առաջ և իրենց տեխնոլոգիայով ու արդյունավետությամբ զիջում են ժամանակակից ջերմատներին, որի պայմաններում հայկական արտադրողները ի զորու չեն արտաքին խոշոր շուկաներում բավարար քանակությամբ և տեսականիով հանդես գալ։ Միաժամանակ, բուսաբուծությունը Հայաստանում կրում է սեզոնային բնույթ, ինչի արդյունքում տարվա տարբեր ժամանակահատվածներում շուկայում գների կտրուկ տատանումներ են նկատվում։ 

	3. 
	Տվյալ բնագավառում իրականացվող քաղաքականությունը

	
	Հայաստանում ժամանակակից տեխնոլոգիաներով ջերմատների զարգացման և ընդլայնման նպատակով մշակվել է Երևանի ջերմաէլեկտրակայանին հարակից տարածքում ջերմատների կառուցման և զարգացման ներդրումային ծրագիր։

	4.
	Կարգավորման նպատակը և բնույթը

	
	Որոշման ընդունումը կնպաստի Երևան քաղաքում ջերմատների կառուցման և զարգացման ներդրումային ծրագրի իրականացմանը։

	5.
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման գործում այլ իստիտուտներ  կամ անձինք չեն ներգրավվել։

	6.
	Ակնկալվող արդյունքը

	
	Որոշման ընդունման արդյունքում ակնկալվում է ներդրումային ծրագրի  իրականացման նպաստավոր պայմանների ստեղծում, որի արդյունքում էլ սպասվում է նոր աշխատատեղերի ստեղծման, հողերի արդյունավետ օգտագործման, գույքահարկի և հողի հարկի մասով տեղական բյուջեի լրացուցիչ եկամուտների ապահովման, բուսաբուծական արտադրանքի շուրջտարյա արտադրության, արտահանման բավարար քանակությունների ստեղծման հնարավորություններ։

	7.
	Այլ տեղեկություններ (եթե այդպիսիք առկա են)

	
	  Չկան։


ՀՀ ֆինանսների նախարար Վաչե Գաբրիելյան
